ԱՄՓՈՓԱԹԵՐԹ
«Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի


	1. ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ

	25.07.2022թ.

	
	N 01/3-3/52719-2022

	ՀՀ պետական եկամուտների կոմիտեն քննարկել է «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագիծը, ինչի կապակցությամբ հայտնում ենք հետևյալը։
Նախագծով առաջարկվում է օրենսգրքով կազամակերպությունների համար անշարժ գույքի հարկի վճարումը դարձնել կիսամյակային՝ հարկի գումարի վճարման ժամկետ սահմանելով հարկային տարվա հունիսի 1-ը և դեկտեմբերի 1-ը։ Վերջինս հիմնավորվում է համայնքի բյուջեի եկամտային մասի պլանավորման և կատարման ապահովմամբ։
Ներկայացված առաջարկության առնչությամբ հայտնում ենք, որ նախագծի ընդունումը համայնքի բյուջեի եկամտային մասի պլանավորման և կատարման առումով էական նշանակություն ունենալու և նախագիծը ընդունելի համարվելու դեպքում առաջարկում ենք կազմակերպությունների և ֆիզիկական անձանց համար անշարժ գույքի հարկի վճարման ժամկետները սահմանել նույնական։ Այս առումով, հաշվի առնելով այն, որ մինչև 01.01.2021թ. «Հողի հարկի մասին» ՀՀ օրենքով ֆիզիկական անձինք հողի հարկի տարեկան գումարը վճարում էին երկու հավասար մասերով՝ մինչև հաշվետու տարվա նոյեմբերի 15-ը (ներառյալ) և մինչև հաջորդ տարվա ապրիլի 15-ը (ներառյալ), անշարժ գույքի հարկի վճարման ժամկետի փոփոխության հետ կապված ֆիզիկական անձանց մոտ դժգոհությունների առաջացումը քիչ հավանական է: 
Միաժամանակ, ՀՀ հարկային օրենսգրքի 13-րդ հոդվածի 1-ին մասի համաձայն՝ հաշվետու ժամանակաշրջանը ժամանակահատված է, որի համար հաշվարկվում և վճարվում են հարկեր և (կամ) բնօգտագործման վճար, ներկայացվում են հարկային հաշվարկներ (բացառությամբ ներմուծման հարկային հայտարարագրերի, ապրանքների ներմուծման և անուղղակի հարկերի վճարման (կամ անուղղակի հարկերից ազատման, անուղղակի հարկերն այլ կարգով վճարելու) մասին հայտարարության և արտահանման հարկային հայտարարագրերի), կատարվում են օրենսգրքով սահմանված այլ պարտավորություններ:
Վերոնշյալին համապատասխան՝ նկատի ունենալով այն, որ անշարժ գույքի հարկը հաշվարկվում է հաշվետու տարվա համար, առաջարկում ենք օրենսգրքի 232-րդ (Հաշվետու ժամանակաշրջանը) հոդվածը չփոփոխել, իսկ 236-րդ հոդվածը շարադրել հետևյալ խմբագրությամբ՝ «Կազմակերպությունները և ֆիզիկական անձինք անշարժ գույքի հարկի տարեկան գումարները (այդ թվում` Օրենսգրքի 231-րդ հոդվածի 3-րդ մասով սահմանված դեպքերում ու կարգով հաշվարկված անշարժ գույքի հարկի պարտավորության գումարները) անշարժ գույքի գտնվելու վայրի համայնքի բյուջե են վճարում երկու հավասար մասերով՝ մինչև հարկային տարվա հունիսի 1-ը և դեկտեմբերի 1-ը ներառյալ` հաշվի առնելով սույն հոդվածով սահմանված առանձնահատկությունները:»։  

	
Չի ընդունվել:
«Գույքահարկի մասին» օրենքով (ուժը կորցրել է 01.01.2021 թվականից` 04.10.16 ՀՕ-165-Ն օրենքով) կազմակերպությունների համար սահմանված էին կիսամյակային հաշվարկման և վճարման կարգավորումներ, իսկ ֆիզիկական անձանց համար՝ տարեկան: Ուստի, ավելորդ վարչարարությունից խուսափելու համար նպատակահարմար է անշարժ գույքի հարկի կիսամյակային հաշվարկման և վճարման կարգավորումներ սահմանել միայն կազմակերպությունների համար:

	2. ՀՀ ԱՐԱՐԱՏԻ ՄԱՐԶՊԵՏ

	21.07.2022թ.

	
	N 01 //03954-2022

	«Նվազագույն ամսական աշխատավարձի մասին» օրենքում փոփոխություններ և լրացում կատարելու մասին»  ՀՀ օրենքի նախագիծը քննարկվել  է   մարզպետարանում,  առաջարկություններ  չունենք:
	
Ընդունվել է ի գիտություն:
(Ներկայացված գրությամբ նշվել է այլ Նախագծի վերնագիր):

	3. ՀՀ ԱՐՄԱՎԻՐԻ ՄԱՐԶՊԵՏ
	22.07.2022թ.

	
	N 01 /6.2/04519-2022

	Հայտնում եմ Ձեզ, որ ՀՀ Արմավիրի մարզպետարանում և համայնքներում քննարկվել է «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագիծը, որի վերաբերյալ առաջարկություններ չկան։
	
	
Ընդունվել է ի գիտություն:

	4. ՀՀ ԳԵՂԱՐՔՈՒՆԻՔԻ ՄԱՐԶՊԵՏ
	25.07.2022թ.

	
	N 01 //5141-2022

	«Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագիծը քննարկվել է ՀՀ Գեղարքունիքի մարզպետարանում՝ մարզի համայնքների ղեկավարների մասնակցությամբ։
Օրենքի նախագծի վերաբերյալ առաջարկություններ  և դիտողություններ չունենք։ 
	
Ընդունվել է ի գիտություն:

	5. ՀՀ ԿՈՏԱՅՔԻ ՄԱՐԶՊԵՏ
	20.07.2022 թ.

	
	№ 01/03.2/04252-2022

	Տեղեկացնում եմ, որ ՀՀ Կոտայքի մարզպետարանը «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի վերաբերյալ առաջարկություններ և դիտողություններ չունի: 
	
Ընդունվել է ի գիտություն:


	6. ՀՀ ԼՈՌՈՒ ՄԱՐԶՊԵՏ
	28.07.2022 թ.

	
	N 01 /109,3,3/06392-2022

	«Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի վերաբերյալ առաջարկություններ և առարկություններ չկան: 
	
Ընդունվել է ի գիտություն:

	7. ՀՀ ՇԻՐԱԿԻ ՄԱՐԶՊԵՏ
	25.07.2022թ․

	
	N 01 //05827-2022

	Ի պատասխան 2022 թվականի հուլիսի 18-ի թիվ ԳՍ/21.1/18774-2022 Ձեր հանձնարարականի` հայտնում ենք, որ «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագիծը քննարկվել է ՀՀ Շիրակի մարզի համայնքների ղեկավարների հետ:
Օրենքի նախագծի վերաբերյալ դիտողություններ և առաջարկություններ չունենք:
	
Ընդունվել է ի գիտություն:

	8. ՀՀ ՍՅՈՒՆԻՔԻ ՄԱՐԶՊԵՏ
	22.07.2022թ.

	
		N 01 //05176-2022

	Ի կատարումն Ձեր հանձնարարականի հայտնում ենք, որ «Հայաստանի Հանրապետության հարկային օրենսգրքում փոփոխություններ կատարելու մասին»  Հայաստանի Հանրապետության օրենքի նախագիծը քննարկվել է Սյունիքի մարզպետարանում, ինչպես նաև քննարկման է ուղարկվել Սյունիքի մարզի համայնքների ղեկավարներին։ Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:

	9. ՀՀ ՏԱՎՈՒՇԻ ՄԱՐԶՊԵՏ
	20.07.2022թ.

	
	N 01//03177-2022

	Ի կատարումն Ձեր 18.07.2022թ. թիվ ԳՍ/21.1/18774-2022 հանձնարարականի հայտնում եմ, որ «Հայաստանի Հանրապետության հարկային օրենսգրքում փոփոխություններ կատարելու մասին» օրենքի  նախագծի վերաբերյալ առարկություններ և առաջարկություններ չունեմ:
	
Ընդունվել է ի գիտություն:


	10. ՀՀ ՎԱՅՈՑ ՁՈՐԻ ՄԱՐԶՊԵՏ
	22.07.2022թ.

	
	N 01/13/4925-2022


	Ի պատասխան 2022թ.  հուլիսի 18-ի Ձեր թիվ ԳՍ/21.1/18774-2022 հանձնարարականի՝ հայտնում ենք, որ «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագիծն ուսումնասիրվել է մարզպետարանի համապատասխան ստորաբաժանումների կողմից, քննարկվել է մարզի համայնքների ղեկավարների հետ:
Քննարկման արդյունքում պարզվել է, որ նախատեսվող փոփոխությունները կարող են բացասական ազդեցություն ունենալ համայնքների բյուջեների հավաքագրման վրա, ինչի վերաբերյալ ներկայացնում ենք Ջերմուկ համայնքի ղեկավարի դիտարկումները:

	
Ընդունվել է ի գիտություն:
Ջերմուկ համայնքի կողմից ներկայացված դիտարկումը չի վկայում բացասական ազդեցության մասին:


	11. ՀՀ ՎԱՅՈՑ ՁՈՐԻ ՄԱՐԶԻ ՋԵՐՄՈՒԿ ՀԱՄԱՅՆՔԻ ՂԵԿԱՎԱՐ
	19.07.2022թ.

	
	N 837

	«Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի վերաբերյալ ներկայացնում եմ հետևյալ առաջարկություններն ու մեր կարծիքը՝
Հայաստանի Հանրապետության հարկային օրենսգրքի 232-րդ և 236-րդ հոդվածներով, ինչպես նաև 247-րդ և 248–րդ հոդվածներով՝ ֆիզիկական անձանց և կազմակերպությունների համար անշարժ գույքի և փոխադրամիջոցների գույքահարկի հաշվարկման և վճարման համար հաշվետու ժամանակաշրջան համարել ոչ թե համապատասխանաբար յուրաքանչյուր հաշվետվու տարին և հաշվետու տարվա կիսամյակը, այլև բոլոր հարկ վճարողների համար՝ հաշվետու տարվա յուրաքանչյուր եռամսյակ (մինչև եռամսյակը հաջորդող ամսվա 15-ը ներառյալ), իսկ չորրորդ եռամսյակի համար մինչև հաշվետու տարվա դեկտեմբերի 1-ը (հիմավորումը պայմանավորված է ֆիզիկական անձանց փոխադրամիջոցների գույքահարկի ելակետային տվյալների առկայությամբ)։
Հայաստանի Հանրապետությունում կան համայնքներ, որտեղ սեփական եկամուտները համայնքի բյուջեի եկամտային մասում կազմում եմ 70-75 տոկոս և ըստ Օրենսգրքի անշարժ գույքի հարկի գումարների և փոխադրամիջոցների գույքահարկի գանձումների մեծ տեսակարար կշիռը համայնքներում կատարվում են 4-րդ եռամսյակում։ Արդյունքում ունենում են տարեսկզբի ազատ մնացորդներ, որոնք տեղափոխվում են հաջորդ բյուջետային տարի։
«Հայաստանի Հանրապետության բյուջետային համակարգի մասին» ՀՀ օրենքի համաձայն՝ ընթացիկ բյուջետային տարվա վարչական մասի տարեսկզբի ազատ մնացորդից նույն բյուջետային տարվա համայնքի ֆինանսական վիճակի հաշվետվությամբ արձանագրված պարտավորությունների մարումից հետո, տարբերությունը ուղղվում է համայնքի բյուջեի ֆոնդային մաս, որն առաջացնում է
խնդիրներ նոր բյուջետային տարում ընթացիկ ծախսերի ֆինանսավորման՝ համայնքի պարտադիր և կամավոր լիազորությունների իրականացման համար։
Նմանատիպ համայնքները եռամսյակային ծախսերը հոգալու, ֆինանսավորելու համար փորձում են ֆիզիկական անձանց և կազմակերպությունների հետ աշխատել անհատապես՝ համաձայնեցնելով վճարումները կատարելու եռամսյակւսյին կտրվածքով։
Հարկերի եռամսյակային վճարումները պայմանավորված են նաև համայնքի բյուջեի եկամտային մասի ըստ եռամսյակային համամասնությունների կատարման պահանջով՝ հաշվեկշռելով բյուջեի ծախսային մասի եռամսյակային համամասնությունների հետ։
Այս խնդիրը նկատելի էր համայնքի բյուջեի սեփական եկամուտների մեծ տեսակարար կշիռ ունեցող համայնքներում, ներկայում ավելի արդիական է հանրապետության բոլոր համայնքներում՝ անշարժ գույքի հարկերի կադաստրային արժեքների մինչև 2026 թվականը 100 տոկոս դրույքաչափերի ավելացմամբ պայմանավորված, երբ համապատասխանաբար կնվազեն համահարթեցման սկզբունքով տրվող դոտացիաները՝ հիմք ընդունելով համայնքների կողմից ներկայացվող տեղեկությունները անշարժ գույքի հարկերի, փոխադրամիջոցների գույքահարկերի վերաբերյալ։

	
Չի ընդունվել:
Հաշվետու ժամանակաշրջանը եռամսյակը համարելու առաջարկը ենթադրում է հավելյալ վարչարարություն և ծրագրային բարդ լուծումներ, որը նպատակահարմար չենք համարում:



	12. ՀՀ ԱՐԱԳԱԾՈՏՆԻ ՄԱՐԶՊԵՏ
	25.07.2022թ.

	
	N 01 /8/03263-2022

	Տեղեկացնում ենք, որ ՀՀ Արագածոտնի մարզի համայնքների ղեկավարների հետ քննարկվել է «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագիծը, որի վերաբերյալ դիտողություններ և առաջարկություններ չունենք:
	
Ընդունվել է ի գիտություն:


	13. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	11.10.2022թ.

	
	№ //44886-2022


	«Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Անհրաժեշտ է Նախագծի 1-ին հոդվածով նոր խմբագրությամբ շարադրվող Հայաստանի Հանրապետության հարկային օրենսգրքի (այսուհետ՝ Օրենսգիրք) 232-րդ հոդվածի 2-րդ մասում նշված «հաշվետու տարվա կիսամյակը» բառերը փոխարինել «յուրաքանչյուր հաշվետու կիսամյակը» բառերով, հիմք ընդունելով Օրենսգրքի 13-րդ հոդվածի 3-րդ և 4-րդ մասերի դրույթները, որոնց համաձայն՝ հաշվետու ժամանակաշրջանը հաշվետու ամիսը կամ հաշվետու եռամսյակը կամ հաշվետու կիսամյակը կամ հաշվետու տարին է, իսկ հաշվետու կիսամյակը որևէ տարվա հունվար կամ հուլիս ամիսների 1-ից մինչև տվյալ տարվա համապատասխանաբար հունիս կամ դեկտեմբեր ամիսների վերջին օրը ներառյալ ժամանակահատվածն է: 
2. Նախագծի 1-ին հոդվածով նոր խմբագրությամբ շարադրվող Օրենսգիրքի 232-րդ հոդվածում նախատեսվում է, որ ֆիզիկական անձանց համար անշարժ գույքի հարկի հաշվարկման և վճարման համար հաշվետու ժամանակաշրջան է համարվում յուրաքանչյուր հաշվետու տարին, իսկ կազմակերպությունների համար անշարժ գույքի հարկի հաշվարկման և վճարման համար հաշվետու ժամանակաշրջան է համարվում հաշվետու տարվա կիսամյակը, իսկ Նախագծի 2-րդ հոդվածով նոր խմբագրությամբ շարադրվող Օրենսգիրքի 236-րդ հոդվածի 1-ին մասում նախատեսվում է, որ կազմակերպությունները և ֆիզիկական անձինք անշարժ գույքի հարկի տարեկան գումարները անշարժ գույքի գտնվելու վայրի համայնքի բյուջե են վճարում ֆիզիկական անձինք մինչև հարկային տարվա դեկտեմբերի 1-ը ներառյալ, կազմակերպությունները յուրաքանչյուր կիսամյակ` առաջին կիսամյակ մինչև հարկային տարվա հունիսի 1-ը ներառյալ, երկրորդ կիսամյակ՝ մինչև հարկային տարվա դեկտեմբերի 1-ը ներառյալ:
«Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Հիմք ընդունելով վերոգրյալ իրավանորմի դրույթները՝ անհրաժեշտ է միմյանց համապատասխանեցնել Նախագծի 1-ին հոդվածով նոր խմբագրությամբ շարադրվող Օրենսգիրքի 232-րդ հոդվածի և Նախագծի 2-րդ հոդվածով նոր խմբագրությամբ շարադրվող Օրենսգիրքի 236-րդ հոդվածի 1-ին մասի վերոնշյալ կարգավորումները, քանի որ ըստ Օրենսգրքի 13-րդ հոդվածի 4-րդ մասի՝ հաշվետու կիսամյակը որևէ տարվա հունվար կամ հուլիս ամիսների 1-ից մինչև տվյալ տարվա համապատասխանաբար հունիս կամ դեկտեմբեր ամիսների վերջին օրը ներառյալ ժամանակահատվածն է, իսկ հաշվետու տարին կամ հարկային տարին որևէ տարվա հունվարի 1-ից մինչև տվյալ տարվա դեկտեմբերի 31-ը ներառյալ ժամանակահատվածն է, ուստի Նախագծի 1-ին հոդվածով նոր խմբագրությամբ շարադրվող Օրենսգիրքի 232-րդ հոդվածի կարգավորումից ստացվում է, որ ֆիզիկական անձանց համար անշարժ գույքի հարկի հաշվարկման և վճարման համար հաշվետու ժամանակաշրջան է համարվում յուրաքանչյուր հաշվետու տարին, այսինքն՝ մինչև դեկտեմբերի 31-ը, իսկ կազմակերպությունների համար անշարժ գույքի հարկի հաշվարկման և վճարման համար հաշվետու ժամանակաշրջան է համարվում հաշվետու տարվա կիսամյակը, այսինքն՝ որևէ տարվա հունվար կամ հուլիս ամիսների 1-ից մինչև տվյալ տարվա համապատասխանաբար հունիս կամ դեկտեմբեր ամիսների վերջին օրը, իսկ Նախագծի 2-րդ հոդվածով նոր խմբագրությամբ շարադրվող Օրենսգիրքի 236-րդ հոդվածի 1-ին մասով այդ գումարը վճարելու համար՝ ֆիզիկական անձանց տրվում է մինչև հարկային տարվա դեկտեմբերի 1-ը ներառյալ, իսկ կազմակերպություններին՝  առաջին կիսամյակում մինչև հարկային տարվա հունիսի 1-ը, իսկ երկրորդ կիսամյակում մինչև հարկային տարվա դեկտեմբերի 1-ը ներառյալ ժամանակ:
Ուստի հիմք ընդունելով վերոգրյալը՝ առաջարկում ենք Նախագծի 1-ին հոդվածով նոր խմբագրությամբ շարադրվող Օրենսգիրքի 232-րդ հոդվածի 1-ին և 2-րդ մասերից հանել «և վճարման» բառերը:
3. Անհրաժեշտ է Նախագծի 2-րդ հոդվածով նոր խմբագրությամբ շարադրվող Օրենսգիրքի 236-րդ հոդվածի 1-ին մասից հանել «տարեկան» բառը, հաշվի առնելով այն հանգամանքը, որ Նախագծով նախատեսվում է կազմակերպությունների համար անշարժ գույքի հարկի հաշվարկման և վճարման համար հաշվետու ժամանակաշրջան համարել հաշվետու տարվա կիսամյակը, ուստի կազմակերպությունների համար անշարժ գույքի հարկը հաշվարկվելու է կիսամյակային, այլ ոչ թե տարեկան կտրվածքով:
Միաժամանակ առաջարկում ենք Նախագծի 2-րդ հոդվածով նոր խմբագրությամբ շարադրվող Օրենսգիրքի 236-րդ հոդվածի 1-ին մասի 1.2 կետը շարադրել հետևյալ կերպ՝
«1.2) կազմակերպությունները յուրաքանչյուր հաշվետու կիսամյակ` առաջին կիսամյակում մինչև հարկային տարվա հունիսի 1-ը ներառյալ, երկրորդ կիսամյակում մինչև հարկային տարվա դեկտեմբերի 1-ը ներառյալ:»:
4. «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի համաձայն՝
Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
Հիմք ընդունելով վերոնշյալ իրավանորմի դրույթները՝ անհրաժեշտ է վերանայել Նախագծի 2-րդ հոդվածով նոր խմբագրությամբ շարադրվող Օրենսգիրքի 236-րդ հոդվածի 1-ին մասի կետերի համարակալումը:

	




1. Ընդունվել է:
Կատարվել են համապատասխան փոփոխություններ:






















2. Ընդունվել է:
Կատարվել են համապատասխան փոփոխություններ:







































3. Ընդունվել է:
Կատարվել են համապատասխան փոփոխություններ:








4. Ընդունվել է:
Կատարվել են համապատասխան փոփոխություններ:

	14. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	14.10.2022թ․

	
	№ 01/2-3/13183-2022


	Հայաստանի Հանրապետության հարկային օրենսգրքում փոփոխություններ կատարելու մասին» ՀՀ օրենքի նախագծի վերաբերյալ հայտնում ենք հետևյալը:
Նախագծով առաջարկվում է կազմակերպությունների համար անշարժ գույքի հարկի հաշվարկման ու վճարման ժամկետը հաշվետու տարվա փոխարեն սահմանել հաշվետու տարվա յուրաքանչյուր կիսամյակը:
Նախագծի ընդունման հիմնավորման համաձայն՝ գործող կարգավորումները որոշակի խնդիրներ են ստեղծում համանքային բյուջեի եկամտային մասի պլանավորման ժամանակ՝ հաշվի առնելով այն, որ կազմակերպությունների մեծ մասը անշարժ գույքի հարկի գծով իրենց պարտավորությոնները կատարում են չորրորդ եռամսյակում և այս առումով ակնկալվում է, որ կբարելավվի համայնքի բյուջեի եկամտային մասի պլանավորման և կատարման մակարդակը, կբարձրանա նպատակային օգտագործման արդյունավետությունը:
Վերոգրյալի կապակցությամբ, հայտնում ենք, որ ընդհանուր առմամբ համայնքային բյուջեների ընթացիկ իրացվելիության խնդիրների կարգավորման տեսանկյունից նախագիծը կարող է հիմնավորված համարվել, սակայն անհրաժեշտ է նկատել, որ առաջարկվող կարգավորումները կարող են բացասական ազդեցություն ունենալ գործարար միջավայրի վրա, և այդ առումով կարևորում ենք նաև Էկոնոմիկայի նախարարության դիրքորոշումը:

	




1. Ընդունվել է ի գիտություն:

